
	1
	Վահե Բայադյան
04.09.2019 00:44:43
	Որոշման մեջ հստակ ընդգծվում է, որ աշխարհի լավագույն համալսարաններում սովորելը համարվում է նշանակալի նվաճում և այդ անձը կարող է ստանալ տարկետման իրավունք։ Այնուամենայնիվ ուսանողների համար, որոնք սովորել են այդպիսի համալսարաններից մեկում, բայց նպատակ ունեն շարունակել մեկ այլ համալսարանում, որը, գուցե, լավագույն 50 համալսարաններից մեկը չէ, չկա ոչ մի հավելյալ միավոր 51 բալի շեմը հաղթահարելու բանաձևերի մեջ։ Ստացվում է, որ այդպիսի համալսարանում սովորելը գիտական նվաճում է, իսկ սովորած լինելը ոչինչ, ավելին այդպիսի համալսարաններից ստացած ՄՈԳը համարվում է հավասարազոր մյուս բոլոր համալսարաններից ստացած ՄՈԳերին։  Առաջարկում եմ բանաձևի մեջ մտցնել նաև ավարտած համալսարանի ցուցանիշին վերաբերվող բաղադրիչ, ինչը որոշումը ավելի արդարացի կդարձնի նշանակալի նվաճման հասած ուսանողների համար։
	Ընդունվել է ի գիտություն
	

	2
	Լիլիթ Գևորգյան
28.08.2019 16:40:16
	Աշխարհի լավագույն համալսարաններում սովորելու պարագայում որոշ դեպքերում առկա է այն խնդիրը, որ երիտասարդները չեն կարողանում ավարտել ասպիրանտուրան մինչև 26 տարեկան լրանալը և հնարավորություն չեն ունենում պաշտպանելու թեկնածուական թեզը։ Առաջարկում եմ աշխարհի լավագույն համալսարաններում ուսանելու դեպքում տարիքային սահմանափակումը վերանայել՝ ապահովելով նման երիտասարդներին ավարտելու ասպիրանտուրան և գիտությամբ զբաղվելու հնարավերությամբ։
	Ընդունվել է ի գիտություն
	

	3
	Աննա Տեր-Մարգարյան
28.08.2019 16:25:03
	Առաջարկում եմ վերանայել աշխարհի լավագույն 50 համալսարանների պարագայում միայն ՀՀ-ի համար գերակա ուղղություններով տարկետման տրամադրման սահմանափակումը։ Այդ համալսարաններում առկա են բազմաթիվ ուղղություններ, որոնք գերակա չեն ՀՀ-ի համար, սակայն պատրաստում են այնպիսի մասնագետներ, որոնք մեծ ներդրում կունենան ապագայում ՀՀ զարգացման գործում։ Օրինակ՝ առկա որոշմամբ չի տրամադրվի տարկետում իրավաբանության կամ բժշկության ոլորտի ուսանողի կամ դիմորդի, նույնիսկ աշխարհի լավագույն համալսարաններում ուսանելու նպատակով։
	Ընդունվել է մասնակի
	Կկատարվի համապատասխան փոփոխություն

	4
	Տիգրան Քրմոյան
28.08.2019 09:58:20
	Գործող իրավական ակտի 9․1 կետով սահմանված դրույթը պարունակում է «գերակայություն ճանաչված» արտահայտությունը, սակայն 2014-2019թթ․ համար հաստատված գերակայությունների ցանկում բացակայում են այնպիսի կարևոր ուղղություններ, ինչպիսիք են տնտեսագիտությունը, իրավաբանությունը, մաթեմաթիկան և այլն։ Առաջարկում ենք այսուհետ չսահմանափակվել միայն գերակայություն ճանաչված ուղղություններով տարկետման տրամադրմամբ, դրանով իսկ հնարավորություն տալ սովորելու աշխարհի լավագույն համալսարաններում բոլոր մասնագիտություններով։ Գործող որոշման 9․1 կետը պարունակում է նաև «առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված), մագիստրատուրայի և ասպիրանտուրայի կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը» արտահայտությունը։ Բացակայում են այնպիսի ծրագրեր, որպիսիք են՝ օրինակ, ջուրիսդոկտոր /Juris Doctor/ իրավաբանական կրթության եռամյա ծրագիրը, որը ԱՄՆ-ում ընդհանուր իրավաբանական կրթություն ստանալու համար անհրաժեշտ առաջին և հիմնական ծրագիրն է և որը ավարտելու դեպքում անձը ստանում է իրավաբանի որակավորում։ Սույն կետի հետ կապված առաջարկում ենք տրամադրել տարկետում աշխարհի լավագույն համալսարանների կողմից առաջարկվող բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի, ինչպես նաև մասնագիտական այլ կրթական ծրագրերով առկա ուսուցմամբ սովորելու կամ դիմորդ հանդիսանալու պարագայում։
	Ընդունվել է մասնակի
	Կկատարվի համապատասխան փոփոխություն

	5
	Անդրանիկ Մուրադյան
25.08.2019 17:40:31
	Կցանկանայի նաև հավելել, որ առանց այն էլ տարկետում տրվում է միայն գիտության մեջ առանձնակի նվաճումներ ունեցեղ հատուկենտ փոքրաթիվ ուսանողներին և պահպանելով 26 տարեկանի շեմը հավելյալ խոչընդոտներ են ստեղծվում մինչև ասպիռանտուռա հասած ուսանողնի գիտական ապագայի համար։
	Ընդունվել է ի գիտություն
	

	6
	Հովհաննես Մաթևոսյան
25.08.2019 16:59:07
	Առաջարկում եմ ՀՀ կառավարության 2018 թվականի ապրիլի 12-ի N 451 որոշման 7-րդ կետի 1-ին ենթակետում ավելացնել.  ժգ. «International Mendeleev olympiad, IMO» – քիմիա առարկայից հաշվի առնելով հետևյալ փաստերը՝ 1.	Օլիմպիադան արդեն 53 տարի գոյություն ունի 2.	Օլիմպիադային այս տարի մասնակցել են 29 երկիր, ինչը գերազանցում է ցանկում առկա որոշ օլիմպիադաների մասնակից երկրների թվին, 3.	Օլիմպիադան անցկացվել է Հայաստանում 3 անգամ՝ 1997,2006,2015 թվականներին, 4.	Օլիմպիադային մասնակցող թիմը ձևավորվում է հանրապետական փուլի կարգ ունեցող աշակերտներից, քննության միջոցով, 5.	Օլիմպիադային թիմը մեկնում է կրթության և գիտության նախարարի հրամանով, 6.	Օլիմպիադային մեդալ ունեցող երեխաները հնարավորություն են ստանում անվճար ընդունվելու համապատասխան գծով բուհ.
	Ընդունվել է ի գիտություն
	

	7
	Անդրանիկ Մուրադյան
22.08.2019 20:53:51
	Առաջրկում եմ վերանայել նաև մինչև 26 տարեկանը տարկետման տրամադրման հատվածը՝ որոշ մասնավոր դեպքերի համար։ Այս ժամկետը հաշվի չի առնում այն փաստը, որ օրինակ միջպետական կառավարական ծրագրերի սահմաններում արտերկրում սովորող կամ աշխարհի առաջատար բուհերում սովորող որոշ ուսանողներին չի տրվում բավարար ժամանակ գիտական աստիճան ստանալու համար։ Այն հաշվի չի առնում օտարերկրյա կրթական համակարգերի առանձնահատկությունները, նրանց բարդությունը, ուսման տևողությունը և ինչքան ժամանակ է անհրաժեշտ ֆորմալ պահանջներին համապատասխանելու համար։ Փաստորեն պետություն միջպետական համաձայնագրի շրջանակներում կամ արտասահմանյան առաջատար բուհերում սովորելու համար քաղաքացուն տրամադրելով տարկետում, որպես գիտության և կրթության բնագավառներում նշանակալի նվաճումներ ունեցող անձ, հնավորություն տալիս է սկսել ուսուցումը, բայց հնարավորություն չի տալիս այն ավարտել։ Այդ իսկ պատճառով առաջարկում եմ․ Միջպետական համաձայնագրերի շրջանակներում օտարերկրյա բուհերում սովորող ուսանողների և աշխարհի առաջատար այլ բուհերում սովորող ուսանողների համար նախատեսել տարկետման տրամադրման կամ բանակից ազատման այլ կարգ կամ կառավարության որոշմամբ նմանատիպ դրության մեջ հայտնված քաղաքացիներին թույլ տալ բացառության կարգով ավարտել ուսումը և ստանալ գիտական աստիճան։ Տարկետումը այդ պարագայում կարող է տրամադրվել մինչ ուսման ավարտը պայմանով, որ եթե այդ ժամկետում ուսանողը չի ստանում գիտական աստիճան ապա նա ենթակա է զորակոչի նույնիսկ եթե անցել է զորակչային տարիքը (27 տարեկանը)։  Եթե 26 տարեկանի շեմը մնում է անփոփոխ կամ չի նախատեսվում բացառություններ այդ ուսանողների համար ապա միջպետական կառավարական ծրագրերի սահմաններում արտերկրում և արտասահմանյան առաջատար մի շարք բուհերի ԱՍՊԻՐԱՆՏՈՒՐԱՅՈՒՄ սովորելը դառնում է աիմաստ է։ Արդյունքում արտասահմանում սովորել ցանկացողների թիվը կարող է նվազել, որը դժվար թե դրական ազդեցություն ունենա գիտության ընդհանուր մակարդակի վրա ՀՀ-ում։ Կարծում եմ պետությունը շահերից է նաև բխում որպեսզի արտասահմանում ուսանող քաղաքացիները կարողանան վերջացնել ուսումը և ցտացած փորձը ներդնել ՀՀ-ում գիտության զարգացման մեջ։

